
[᭘ 8B]

᭘

ᬳᬶᬩᬗᬸᬤᬵᬢᭂᬓ᭞ᬬᬦ᭄ᬳᬶᬩᬢᬸᬯᬶᬢᬺᬱ᭄ᬡ᭞ᬪᬓ᭄ᬢᬶᬫᬕᬸᬲ᭄ᬢᬶᬓᬾᬦ᭄ᬓᬳᬶ᭞ᬫᬳᬶᬧᬢᭂᬓᬂ᭞ᬳᬶᬩᬳᭂᬘᭀᬭᬶᬦ᭄ᬓᬳᬶ᭟ᬳᬢᬸᬃᬧᬭᬩᬩᭂᬘᬶᬓ᭄ᬢᭂᬮᬲ᭄ᬫᬫᬶᬦ᭄ᬤᬄᬮ᭄ᬬᬦ᭄ᬦᬶᬂᬲᭀᬃᬢᬶᬢ᭄ᬬᬂᬗᬶᬭᬶᬂ᭞ᬤᬤᬭᬶᬜ᭄ᬘᬭᬸᬯᬂ᭞ᬲᬤ᭄ᬬ

ᬬᬂᬢᬶᬢ᭄ᬬᬂᬧᬶᬲᬦ᭄᭞ᬮᬯᬸᬢ᭄ᬫᬫᭂᬢᭂᬓ᭄ᬫᬦᭂᬗ᭄ᬓᬶᬓ᭄᭞ᬳᬶᬤᬜᬗ᭄ᬕᬸᬧᬂ᭞ᬗᬫᬸᬓ᭄ᬦᬾᬩᭂᬦᭂᬄᬓᬗᬶᬦ᭄᭟ᬕᬸᬲ᭄ᬢᬶᬗᬸᬭᬄᬯᬶᬓᬦ᭄ᬤᬬᬦᬾᬉᬧᬵᬬ᭞ᬤᬵᬳᬶᬩᬧᬳᭂᬓ᭄ᬫᬳᬶ᭞ᬚᭂᬮᬾᬤᬬᬦ᭄ᬳᬶᬩ᭞ᬗᬦ᭄ᬤᬶᬓᬦᬗ᭄ᬓᭂᬚᬸᬢᬂ᭞ᬧ

ᬭᬩᬩᭂᬘᬶᬓ᭄ᬫᬮᬳᬶᬩ᭄᭞ᬧᬥᬓᬩ᭄ᬭᬲᬢ᭄᭞ᬓᬲᬳᬶᬩᬂᬫᬮᬳᬶᬩ᭄᭟ᬕᭂᬮᬶᬲ᭄ᬓᬳᬢᬸᬃᬭᬶᬂᬤᬦᬾᬕᬸᬲ᭄ᬢᬶᬓᭀᬫ᭄ᬧ᭄ᬬᬂ᭞ᬳᭀᬲᬶᬓ᭄ᬭᬯᭀᬲᬾᬚᬦᬶ᭞ᬮᬾᬦ᭄ᬳᬤᬵᬗᬢᬸᬭᬂ᭞ᬬᬦ᭄ᬤᬦᬾᬕᬸᬲ᭄ᬢᬶᬗᬸᬭᬄ᭞ᬲᬸ

ᬩᬫᬳᭂᬓᬶᬦ᭄ᬧᬦᭂᬧᬶ᭞ᬤᬾᬰᬢᬩᬦᬦ᭄᭞ᬓᬧᬄᬦᭀᬗᭀᬲ᭄ᬤᬶᬧᬸᬭᬶ᭟ᬕᬢᬶᬧᬗᬦ᭄ᬤᬶᬓᬦ᭄ᬤᬦᬾᬕᬸᬲ᭄ᬢᬶᬓᬶᬫ᭄ᬧ᭄ᬬᬂ᭞ᬧᬸᬢᬸᬲᬦᬾᬫᬳᬶᬦ᭄ᬤᬶ᭞ᬫᬗᭀᬚᭀᬕ᭄ᬓᬤᬓ᭄ᬤᬓᬦ᭄᭞ᬤᬶᬢᬸᬲᬾᬭᬾᬕ᭄ᬳᬸᬤᬸᬢᬂ᭞

[᭙ 9A]

ᬢᬭᬸᬡᬫᬸᬗ᭄ᬕᬸᬗᬤᬗᬶᬦ᭄᭞ᬳᬧᬂᬧ᭄ᬭᬬᬢ᭄ᬦ᭞ᬓᬚᬓᭂᬮᭀᬤ᭄ᬢᬗᬭᬶᬦ᭄᭟ᬧᭂᬢᭂᬂᬍᬫᬄᬳᭂᬤᬦᬸᬦᬬᬂᬲᬫ᭄ᬩᬗᬦ᭄᭞ᬓᭂᬦᭂᬄᬢᭀᬂᬳᬤᬫᬮᬶᬄ᭞ᬤᬦᬾᬕᬸᬲ᭄ᬢᬶᬗᬸᬭᬄ᭞ᬫᬓᭂᬘᭀᬲ᭄ᬓᬢᬩᬦᬦ᭄᭞ᬢᬭᬸᬡᬫᬸᬗ᭄ᬕᬸᬦᬾ

ᬕᬢᬶ᭞ᬫᬫᬗ᭄ᬓᬫᬗ᭄ᬓ᭞ᬫᬃᬕ᭄ᬕᬲᬸᬦᬸᬢ᭄ᬢᭀᬗᬶᬲᬸᬦ᭄᭟ᬓᭀᬘᬧ᭄ᬕᬸᬲ᭄ᬢᬶᬗᬸᬭᬄᬫᬥᬾᬭᬶᬂᬓᬬᬗᬦ᭄᭞ᬫᬳᬶᬭᬶᬗᬦ᭄ᬳᬓᬶᬓᬶᬢ᭄᭞ᬳᬤᬳᬸᬮᬸᬂᬤᬰ᭞ᬤᬶᬢᬸᬫᬭᬭᬯᭀᬲᬦ᭄᭞ᬢᭂᬓᬾᬦ᭄ᬩᬮᬧᬸᬢ᭄ᬭᬲᬫᬶ᭞ᬤᬕᭂᬤᬾ

ᬲᬶᬫ᭄ᬧᬗᬦ᭄᭞ᬤᬶᬢᬸᬫᬦ᭄ᬤᬭᭀᬡᬳᬶᬦ᭄᭟ᬧᬸᬧᬸᬢ᭄ᬭᬯᭀᬲ᭄ᬳᬶᬕᬸᬲ᭄ᬢᬶᬗᬸᬭᬄᬗᬦ᭄ᬤᬶᬓ᭞ᬭᬶᬂᬤᬦᬾᬭᬸᬲ᭄ᬢᬶᬍᬲᬶᬢ᭄᭞ᬧᭂᬤᬰᬦ᭄ᬢᬸᬓ᭄ᬳᬶᬭ᭞ᬲᬗ᭄ᬓᬦ᭄ᬦᬸᬫᬭᬸᬫ᭄ᬩᬗᬦ᭄᭞ᬧᭂᬕᭂᬩᬸᬕᬾᬢ᭄ᬯᬭᬕᬢᬶ᭞ᬢ᭄ᬯᬄᬩᬳᬦ᭄ᬦᬶᬭᬳᭂᬦᬸ

ᬦᬯᭂᬗᬶᬜ᭄ᬘᬳᬶ᭟ᬳᭂᬦᬾᬳᬶᬧᬗ᭄ᬮᬶᬧᬸᬃᬲᭂᬍᬢ᭄ᬗ᭄ᬕᬾᬦ᭄ᬓᭂᬫᬶᬢᬦ᭄᭞ᬢᭀᬂᬫᬢᬶᬩᬜᬘᬳᬶ᭞ᬤ᭄ᬬᬲ᭄ᬢᬸᬓᬓᭂᬫ᭄ᬩᬸᬮᬦ᭄᭞ᬢᭀᬂᬳᬤᬘᬳᬶᬩᬶᬗ᭄ᬮᬓ᭄᭞ᬓᬢᬸᬫ᭄ᬩᬓ᭄ᬫᬶᬯᬄᬓᬩᭂᬤᬶᬮ᭄᭞ᬳᭂᬤᬾᬄᬢᭀᬳᬶ

